
OS MAIOS 
 

O noso Maio 

Os maios é unha celebración moi esperada no noso centro, facemos desta celebración unha actividade 

interdisciplinar, e participan todos os niveis educativos, (infantil, primaria e secundaria) o profesorado e 

as familias.  

 

A coordinación entre o Equipo de Actividades Escolares e o Equipo de Dinamización Lingüística é total, 

así mesmo o profesorado de música, plástica, tecnoloxía e educación física traballan arreo e interactúan 

entre eles. Destacar por último o traballo das persoas titoras que coordinan as actividades. 

Lembremos un poco a historia dos maios: 

A celebración das festas de maio é común en moitas outras partes de España e Europa, onde existen 

variantes similares da mesma festividade. A súa orixe está necesariamente vinculado á manipulación da 

natureza por parte do ser humano; neste sentido, ben pode remontarse ao período magdaleniense, 

momento en que xorden os primeiros rituais asociados coa recolección, ben ao neolítico, coa 

consolidación da agricultura e o sedentarismo. 

As orixes da festividade remóntanse ás manifestacións específicas das civilizacións romanas e 

prerromanas e a festividade celta de Beltane marcaba o inicio do verán pastoral cando as rabaños de 

gando eran levados cara aos pastos de verán e as terras de pasto das montañas.  

Cando o celebramos 

A festa dos maios celébrase a principios de maio, este ano o venres 5, aínda que o ciclo desenvólvese  

dende finais de abril ata o mesmo comezo do verán na noite de San Juan.  

En que consiste a festa 

Na súa manifestación máis habitual, a festa consiste en realizar diversas representacións ao redor dunha 

estructura, chamada maio ou maio, consistente nunha armazón ou esqueleto de paus ou táboas de forma 

cónica ou piramidal, recuberto de tea metálica ou arpillera, que se cobre de mofo, fiúncho ou herba. 

       

O armazón constrúese sobre unha plataforma que, a modo de padiola, permitía transportar o maio polas 

rúas do lugar. Sobre esta estrutura debúxanse distintos motivos con flores, follas, fiúncho, fentos, 

bugallos, froitos ou mesmo ovos, como materiais máis habituais.  

 

Como colofón final realizase unha alfombra de flores no chan para que os maios desfilen sobre ela, e 

rematamos a celebración con todo o centro cantando cantigas populares. 

